
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26-Ի N 357-Լ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Առաջարկության հեղինակը
	Առարկության, առաջարկության
բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
27.01.2021 
N 01/29/874-2021
	Հիմնավորման կարիք ունի արտոնյալ ժամանակահատվածի առավելագույն նշված ժամկետի սահմանումը, մասնավորապես, արդյո՞ք դա այն բավարար ժամկետն է, որը տնտեսավարողներին թույլ կտա մեղմել պատերազմի հետևանքով առաջացած ֆինանսական խնդիրները: Միջոցառման արդյունավետությունն ապահովելու համար կատարվող փոփոխությունները պետք է հիմնված լինեն համապատասխան հաշվարկների և վերլուծությունների վրա, որոնք այս դեպքում ներկայացված չեն: Համալիր ուսումնասիրությունները գուցե փաստեն այն մասին, որ որոշ տնտեսավարողները կարիք ունեն արտոնյալ ժամանակահատվածի այլ միջակայքի համար սահմանման, իսկ որոշ տնտեսավարողների դեպքում՝ կախված գործունեության առանձնահատկությունից արտոնյալ ժամանակահատված սահմանման անհրաժեշտություն ընդհանրապես չլինի:
	Ընդունվել է ի գիտություն:
	[bookmark: _GoBack]ՀՀ էկոնոմիկայի նախարարության կողմից արտոնյալ ժամանակահատվածի սահմանման վերաբերյալ նախագիծը մշակվել է  հիմք ընդունելով միջոցառման շահառու հանդիսացող տնտեսավարողների կողմից ներկայացված դիմումներն ու բանավոր հարցումները։
Հետպատերազմյան իրողություններով պայմանավորված առաջ եկած ֆինանսական խնդիրները լուրջ մարտահրավեր են տնտեսվարողների գործունեության շարանուկականության և զարգացման տեսանկյունից։ Նախագծով առաջարկվող կարգավորումը հնարավորություն կտա  տնտեսվարող սուբյեկտներին իրենց գործունեությունը շարունակելու ու փոփոխված տնտեսական իրավիճակում վերադասավորելու իրենց առաջնայությունները։

	
	Լրացուցիչ պարզաբանման կարիք ունեն նաև Նախագծի ընդունման դեպքում պետական միջոցների հետվերադարձի կազմակերպման ընթացակարգերը: Մասնավորապես, արտոնյալ ժամանակահատվածի սահմանմամբ ժամանակավորապես կրճատվում են ֆինանսական կազմակերպությունների մուտքերը, մինչդեռ վերջիններս շարունակում եմ պետության նկատմամբ ունենալ ստացված միջոցները վերադարձնելու պարտավորություն:
	Ընդունվել է ի գիտություն:
	ՀՀ էկոնոմիկայի նախարարության, Ներդրումների աջակցման կենտրոնի և ֆինանսական կազմակերպությունների միջև կնքված պայմանագրի 3․1․3 կետի համաձայն՝ ֆինանսական կազմակերպությունները պարտավորվում են փոխանցել Նախարարություն  միայն վարկի մայր գումարի ամսական մարումների գումարները։ Այսինքն, ֆինանսական կազմակերպությունները չեն կրում մայր գումարի փոխանցման հետ կապված ֆինանսական պարտավորություն։

	
	Նախագծի 2-րդ կետի համաձայն՝ սույն որոշումն ուժի մեջ է մտնում հրապարակվելուց հետո՝ անմիջապես: Վերոգրյալի կապակցությամբ անհրաժեշտ է նշել, որ Նորմատիվ իրավական ակտերի մասին օրենքի 23-րդ հոդվածի 4-րդ մասը սահմանում է, որ հրապարակվելուց հետո` անմիջապես ուժի մեջ են մտնում միայն անհետաձգելի համարվող օրենքները, ռազմական կամ արտակարգ դրությամբ պայմանավորված նորմատիվ իրավական ակտերը, այդ ակտով նախատեսված լինելու դեպքում: Հետևաբար, առաջարկում ենք խմբագրել Նախագծի 2-րդ կետի բովանդակությունը:
	Ընդունվել է, կատարվել է համապատասխան փոփոխություն:
	

	ՀՀ արդարադատության նախարարություն
27.01.2021 
N   01/27.1/1576-2021
	Նախագծի 1-ին կետով Հայաստանի Հանրապետության կառավարության 2020 թվականի մարտի 26-ի N 357-Լ որոշման հավելվածի 6-րդ կետը լրացվում է 6-րդ ենթակետով հետևալ բովանդակությամբ. «6) Տնտեսավարողի դիմումի հիման վրա կարող է տրամադրվել վարկի մայր գումարի մարման արտոնյալ ժամանակահատված՝ առավելագույնը 6 ամիս ժամկետով, հաշվի առնելով, որ միջոցառման շրջանակներում տրամադրված վարկերի ժամկետը 36 ամիս է:», մինչդեռ հիշյալ որոշման հավելվածի 6-րդ կետը վերաբերում է  Օժանդակության գործիքների կիրառմամբ տրամադրվող վարկերին: Այդ առումով, հիշյալ կետով նախատեսված դրույթներն առաջարկում ենք նախատեսել առանձին կետով:  

	Ընդունվել է, կատարվել է համապատասխան փոփոխություն:
	





